
Dehastha Devata Chakra Stotram

దేహస్థదేవతాచక్రస్తోత్రమ్  

దేహో దేవాలయః ప్రోక్తః   స్వాత్మా దేవః సనాతనః ।
త్యజేదజ్ఞాననిర్మాల్యం  సోఽహం భావేన పూజయేత్ ॥ ౧॥
అసురసురవృన్దవన్దితమభిమతవరవితరణే   నిరతమ్ ।
దర్శనశతాగ్ర్యపూజ్యం  ప్రాణతనుం  గణపతిం వన్దే ॥౨॥
వరవీరయోగినీగణసిద్ధావలిపూజితాఙ్ఘ్రియుగలమ్   ।
అపహృతవినయిజనార్తిం వటుకమపానాభిధం వన్దే ॥ ౩॥
యద్ధీబలేన  విశ్వం భక్తానాం శివపథం భాతి ।
తమహమవధానరూపం సద్గురుమమలం  సదా వన్దే ॥ ౪॥
ఆత్మీయవిషయభోగైరిన్ద్రియదేవ్యః   సదా హృదమ్భోజే ।
అభిపూజయన్తి యం తం చిన్మయమానన్దభైరవం   వన్దే ॥ ౫॥
ఉదయావభాసచర్వణలీలాం విశ్వస్య యా కరోత్యనిశమ్ ।
ఆనన్దభైరవీం   తాం విమర్శరూపామహం వన్దే ॥౬॥
అర్చయతి భైరవం  యా నిశ్చయకుసుమైః  సురేశపత్రస్థా  ।
ప్రణమామి  బుద్ధిరూపాం  బ్రహ్మాణీం  తామహం సతతమ్ ॥ ౭॥
కురుతే భైరవపూజామనలదలస్థాఽభిమానకుసుమైర్యా    ।
నిత్యమహఙ్కృతిరూపాం వన్దే తాం శామ్భవీమమ్బామ్ ॥౮॥
విదధాతి భైరవార్చాం  దక్షిణదలగా విషేశకుసుమైర్యా  । (వికల్పకుసుమైర్యా )
నిత్యం మనఃస్వరూపాం కౌమారీం తామహం వన్దే ॥౯॥
నైరృతదలగా  భైరవమర్చయతే  శబ్దకుసుమైర్యా   ।
ప్రణమామి  శ్రుతిరూపాం  నిత్యం తాం వైష్ణవీం   శక్తిమ్  ॥ ౧౦॥ (శబ్దరూపామ్ )

పశ్చిమదిగ్దలసంస్థా  హృదయహరైః  స్పర్శకుసుమైర్యా  ।
తోషయతి భైరవం  తాం త్వగ్రూపధరాం  నమామి వారాహీమ్ ॥ ౧౧॥

దేహస్థదేవతాచక్రస్తోత్రమ్  

వరతరరూపవిశేషైర్మారుతదిగ్దలనిషణ్ణదేహా   యా ।
పూజయతి భైరవం  తామిన్ద్రాణీం  దృక్తనుం  వన్దే ॥ ౧౨॥
ధనపతికిసలయనిలయాయా నిత్యం వివిధషడ్రసాహారైః   ।
పూజయతి భైరవం  తాం జిహ్వాభిఖ్యాం నమామి చాముణ్డామ్  ॥ ౧౩॥
ఈశదలస్థా భైరవమర్చయతే  పరిమలైర్విచిత్రైర్యా 
ప్రణమామి  సర్వదా తాం ఘ్రాణాభిఖ్యాం  మహాలక్ష్మీమ్ ॥ ౧౪॥
షడ్దర్శనేషు  పూజ్యం షడ్త్రింశత్తత్త్వసంవలితమ్    ।
ఆత్మాభిఖ్యం సతతం క్షేత్రపతిం  సిద్ధిదం  వన్దే ॥ ౧౫॥
సంస్ఫురదనుభవసారం సర్వాన్తః సతతసన్నిహితమ్ ।
నౌమి సదోదితమిత్థం  నిజదేహగదేవతాచక్రమ్  ॥ ౧౬॥
ఇతి శ్రీఅభినవగుప్తపాదాచార్యకృతం  దేహస్థదేవతాచక్రస్తోత్రం    సమ్పూర్ణమ్  ॥

There is a little variation between prints in relation to

verse 1 and reversed order of shlokas 4-5.

